
Na osnovu člana 39. Statuta općine Zavidovići (”Službeni glasnik Općine Zavidovići” broj 5/08 i 5a/08), Odluke o izvršavanju Budžeta Općine Zavidovići za 2019.godinu, broj: 01-14-3462/18-AP-10 od 28.12.2018. godine („Službeni glasnik Općine Zavidovići“ broj : 11/18 ), Zaključka Općinskog načelnika o usvajanju  Programa utroška sredstava prema Odluci o izvršavanju Budžeta Općine Zavidovići za 2019.godinu planiranih na poziciji „Tekući grantovi“ Službe za upravu društvenih djelatnosti i opću upravu broj: 02-14-80/19 od 11.1.2019.godine, Općinski načelnik Zavidovići  donosi:
K  R  I  T  E  R  I  J  E

 za dodjelu novčane nagrade posebno nadarenim/uspješnim studentima -“Nagrada za posebno     

     nadarene studente - Alen Mehmedović”, sa Transfera za posebno nadarene studente 
                                  u Budžetu Općine Zavidovići za 2019.godinu

Član 1.

(Predmet Kriterija)

Ovim Kriterijima utvrđuju se uslovi, način i postupak za raspodjelu sredstava u Budžetu Općine Zavidovići za 2019.godinu sa Transfera za posebno nadarene studente u iznosu od 9.500,00 KM (devethiljadaipetstotinakonvertibilnihmaraka) u svrhu dodjele nagrade „Nagrada za posebno nadarene studente – Alen Mehmedović“.
                                                                       Član 2.
(Korisnici sredstava)

Sredstva iz člana 1. ovih Kriterija mogu koristiti redovni i redovni samofinansirajući studenti prvog i drugog ciklusa studija sa područja općine Zavidovići koji studiraju na visokoškolskim ustanovama u BiH i izvan BiH u akademskoj 2018/2019. godini i to:

- studenti čiji prosjek ocjena svih položenih ispita iznosi najmanje 9,00 odnosno 4,5;

- studenti  od druge do šeste godine-prvi  i drugi ciklus;

- apsolventi, odnosno završeni studenti prvog i drugog ciklusa studija, koji su ovaj status stekli po osnovu prethodne akademske godine.
Korisnik sredstava iz člana 1. ovih Kriterija ne može biti student koji je upisao prvu godinu studija u akademskoj 2018/2019.godini i koji studira drugi put.( ima završen studij/fakultet)
Član 3.

(Namjena sredstava)

Sredstva iz člana 1. ovih Kriterija namjenjena su stimulisanju posebno nadarenih studenata da i dalje ostvaruju vrhunske rezultate tokom studija.

Član 4.

(Postupak oglašavanja)

Općinski načelnik Zavidovići raspisuje Oglas za podnošenje prijava posebno nadarenih studenata za sredstva iz člana 1. Kriterija.
Oglas će biti objavljen na Oglasnoj ploči Općine, putem Radio-Zavidovića i na web stranici Općine Zavidovići i ostaje otvoren 15 dana od dana objavljivanja na Oglasnoj ploči i web stranici Općine Zavidovići, odnosno do utroška sredstava a najkasnije do 01.12.2019. godine, ukoliko po isteku prvobitnog roka od 15 dana preostane sredstava.

Općinski načelnik svojim Rješenjem imenuje tročlanu Komisiju koja provodi proceduru Oglasa.                                                                                                             
Član 5.

(Potrebna dokumentacija)

Korisnici sredstava iz člana 2. ovih Kriterija dužni su uz zahtijev priložiti sljedeću dokumentaciju:

· Uvjerenje da je redovan student – redovan samofinansirajući, prvi puta upisan u studijsku godinu  u akademskoj 2018/2019. godini (godina studija, odnosno semestar i ciklus),

· Uvjerenje da je apsolvent ili završeni student prvog, odnosno drugog ciklusa, po osnovu predhodne akademske godine,

· Uvjerenje o svim položenim ispitima sa izvedenom srednjom ocjenom,
· Potvrdu o prebivalištu ( PBA-3 obrazac ne stariji od šest mjeseci ),
· Potvrda banke o otvorenom žiro-računu,
( Napomena: Kandidati koji studiraju izvan BiH dužni su dostaviti uvjerenje koje izdaje visokoškolska ustanova prevedeno na jedan od službenih jezika BiH, kao i informaciju o sistemu ocjenjivanja, ukoliko se razlikuje od sistema ocjenjivanja u BiH ).
Član 6.

(Način bodovanja)


Bodovanje će se vršiti na osnovu:


a/ uspjeha: izvedena prosječna ocjena svih ispita množi se sa koeficjentom 5,


b/ godine studija:


- student druge godine



2 boda

- student treće godine




3 boda


- student četvrte godine



4 boda

- student pete godine




6 bodova


- student šeste godine
          

                        8 bodova

            - apsolvent ili završeni student I ciklusa                   4 boda
            - apsolvent ili završeni student II ciklusa                  6 bodova

Član 7.

(Odobravanje i realizacija sredstava)

Na osnovu izvršenog bodovanja, Komisija za provođenje Oglasa utvrđuje prijedlog preliminarne rang-liste, dostavlja je Općinskom načelniku na saglasnost i objavljuje na Oglasnoj ploči Općine i web stranici Općine Zavidovići.
Prigovori na preliminarnu rang-listu upućuju se Općinskom načelniku putem Službe za upravu društvenih djelatnosti i opću upravu, u roku od 5 (pet) dana od objavljivanja.

Nakon provedenog žalbenog postupka, Komisija formira konačnu rang-listu i upućuje je Općinskom načelniku na saglasnost i odobravanje.

Isplata sredstava po konačnoj rang-listi vršit će se jednokratno u iznosu koji će zavisiti od broja prijavljenih studenata, putem pojedinačnih zaključaka Općinskog načelnika, na žiro-račune studenata.

Član 8.

(Stupanje na snagu)

Kriteriji stupaju na snagu danom donošenja, a primjenjivaće se shodno Odluci o izvršavanju Budžeta Općine Zavidovići za 2019.godinu («Službeni glasnik Općine Zavidovići», broj: 11/18).

                                                                          OPĆINSKI NAČELNIK

                                                                           mr.sci.Hašim Mujanović
Općina Zavidovići, Ul. Safvet bega Bašagića bb. 72220 Zavidovići

tel:  032-878-314 centrala, fax: 032-868-230, www.zavidovici.ba, opzdici@bih.net.ba

